Scientific Bulletin of Namangan State University
Volume 1

Issue 12

Article 35

12-10-2019

ABOUT “ALPAMISH” BYBLIONIM, NAME AND NICKNAME OF
MAIN CHARACTER
Nosirjon Ulukov
Doctor of Science, Professor of department of Uzbek language and literature of NamSU

Barchin Yunusova
Researcher of NamSU

Follow this and additional works at: https://uzjournals.edu.uz/namdu
Part of the Education Commons

Recommended Citation
Ulukov, Nosirjon and Yunusova, Barchin (2019) "ABOUT “ALPAMISH” BYBLIONIM, NAME AND NICKNAME
OF MAIN CHARACTER," Scientific Bulletin of Namangan State University: Vol. 1: Iss. 12, Article 35.
Available at: https://uzjournals.edu.uz/namdu/vol1/iss12/35

This Article is brought to you for free and open access by 2030 Uzbekistan Research Online. It has been accepted
for inclusion in Scientific Bulletin of Namangan State University by an authorized editor of 2030 Uzbekistan
Research Online.

ABOUT “ALPAMISH” BYBLIONIM, NAME AND NICKNAME OF MAIN CHARACTER
Cover Page Footnote
???????

Erratum
???????

This article is available in Scientific Bulletin of Namangan State University: https://uzjournals.edu.uz/namdu/vol1/
iss12/35

НамДУ илмий ахборотномаси - Научный вестник НамГУ 2019 йил 12-сон

185

НамДУ илмий ахборотномаси - Научный вестник НамГУ 2019 йил 12-сон

“АЛПОМИШ” БИБЛИОНИМИ ВА БОШ ТИМСОЛ ИСМИ, ЛАҚАБИ ХУСУСИДА
Улуқов Носиржон,
НамДУ ўзбек тили ва адабиёти кафедраси профессори,
филология фанлари доктори.
Юнусова Барчин,
НамДУ мустақил тадқиқотчиси
Аннотация. Мақолада “Алпомиш” достонидаги Ҳакимбек ва унинг лақабини
ифодаловчи Алпомиш антропонимларининг лексик-семантик, номинацион-мотивацион,
услубий хусусиятлари ёритилган.
Таянч сўз ва иборалар: ономастика, антропоним, “гапирувчи ном”, лексик асос,
библионим, лингвокультурологик, поэтоним, ассоциация.

О БИБЛИОНИМ “АЛПАМЫШ”, ИМЯ И ПРОЗВИЩЕ ГЛАВНОГО ОБРАЗА
Улуков Носиржон,
Доктор филологических наук,
профессор кафедры узбекского языка и литературы
НамГУ
Юнусова Барчин,
Соискательница НамГУ
Аннотация. В статье освещены лексико-семантические, номинативно-мотивационные и стилистические особенности антропоним эпоса «Алпомиш» Хакимбек, а
также выражающие его прозвище Алпомиш.
Ключевые слова и выражения: ономастика, антропоним, «говорящее имя»,
лексическая основа, библиография, лингвокультурология, поэзия, ассоциация.
ABOUT “ALPAMISH” BYBLIONIM, NAME AND NICKNAME OF MAIN
CHARACTER
Ulukov Nosirjon,
Doctor of Science,
Professor of department
of Uzbek language and literature of NamSU
Yunusova Barchin,
Researcher of NamSU
Abstract. The article describes Hakimbek from the epic “Alpomish” and the lexicalsemantic, nominative-motivational, stylistic features of anthroponyms expressing his nickname
Alpomish.
Key words and expressions: onomastics, anthroponym, "telling name", lexical basis,

biblionym, linguocultural, poetonym, association.
“Алпомиш”–жаҳон аҳамиятига эга бўлган нодир бадиий, қомусий ва илмий
қадрият, чунки асарда бир халқнинг эзгу-ниятларигина эмас, бутун инсониятнинг
фикр-хаёлини акс эттирувчи, она-Ватанга садоқат туйғуси, соф инсоний муҳаббат,
инсонпарварлик ва байналминаллик, фаровон турмуш ва ҳуррият ғоялари илгари
сурилган. Бугун бу достонни “Кишилик жамиятининг бахтли болалиги” деган юксак
таърифга сазовор бўлган. “Илиада” каби жаҳон эпосининг мумтоз намуналаридан
биридир, деб айтиш мумкин [1].
“Алпомиш” тил жиҳатидан ўзбек халқ тилининг бутун бойлиги ва
рангдорлигини акс эттиради. Достон ўзбек халқ тилининг қанчалик ширали,
қанчалик ихчам ва ўз ҳаётини ифода қилиш учун қанчалик мукаммал, бой эканини
ҳам кўрсатади. “Алпомиш” достони халқ тилининг бойлигини, жозибасини, ички
имкониятини–бутун бўй-бастини кўз-кўз қилган шоҳ асар.
Машҳур тилшунос Н.Маҳмудов тўғри таъкидлаганидек, “Алпомиш”
достонида ўзбек халқининг кўҳна ва ҳамиша навқирон тили ўзининг бутун
салоҳияти билан жилваланади.
Ҳеч бир муболағасиз айтиш мумкинки, “Алпомиш” достони ўзбек халқ
тилининг хира тортмас кўзгуси, жонли халқ тилининг, халқ донолигининг жонли
тарихи инъикосидир[2,27].
“Алпомиш” достонида ўзбек халқига ва тилига хос атоқли отларнинг барча
типлари: антропонимлар (киши номлари, лақаблар), топонимлар (жой номлари),
гидронимлар (кўл номлари), оронимлар (тоғ, дара, ғор номлари), зоонимлар
(ҳайвон номлари), этнонимлар (уруғ, қабила, миллат номлари) фаол қўлланган.
Мазкур атоқли отлар ўзбек халқиниг яшаш тарзи, урф-одатлари, анъаналари
маҳсули сифатида, халқимизнинг тарихи, тили, маданияти, этнографияси ҳақида
бой маълумотларни беради.
“Алпомиш” достонида Ҳакимбек, Барчин, Бойбўри, Бойсари, Қоражон, Қалдирғоч,
Қултой, Кўкалдош, Кўкаман, Кўкқашқа, Бойқашқа, Тойқашқа, Қўшқулоқ, Яртибой,
Алпинбий, Довонбий, Суҳайил, Товка, Ёдгор, Бодом, Ултонтоз, Кайқубод, Тойчахон,
Суқсурой каби антропоним-лар турли шакл ва вариантларда учрайди. Мазкур
антропонимларнинг барчаси ўзига хос лексик-семантик, услубий хусусиятларга эга.
Асарнинг бош тимсоли Алпомишнинг асл исми Ҳакимбекдир. Ҳакимбек
исми арабча “билимдон, ақлли, доно, донишманд” маъноларини англатувчи ҳаким
сўзига исмлар таркибида қўлланувчи бек сўзининг қўшилувидан ясалган [3,568-569].
Бек сўзи 1) ҳукумдор, ҳоким, бошлиқ; 2) мустаҳкам, ҳимоя қилинган; кучли қудратли
маъноларини англатади [4,497].
Демак, Ҳакимбек исми “ақлли, доно, билимдон, кучли, қудратли ҳукмдор,
бошлиқ” деган антропонимик маънога эга.
Достонда Шоҳимардон пири Бойбўрининг ўғлига Ҳакимбек исмини
қўйганида ҳам шуни орзу қилган, истаган эди. Бу фикримизни Ҳакимбекка исм
қўйиш маросимидаги Шоҳимардон пирининг қуйидаги дуолари ҳам тасдиқлайди:
“… Ҳакимбек билан ҳеч бир киши баробар бўлмасин, омин оллоҳу акбар” [5,6].

Фарзандга исм қўйиш маросимининг бу тарзда амалга оширилиши
Ҳакимбекнинг ҳаёт тақдирини белгилашда жуда муҳим аҳамият касб этади.
Қадриятларимизда қабул қилинган қоидаларга биноан фарзандга исм қўйиш удуми
халқимизда осонгина бажарилмайди. Фарзанд шукронаси учун юртга зиёфат
тортилади. Унга исмини узоқ умр кўрган, пири бадавлат, ували-жували, илмли,
доно қария қўяди. Қўйилган исм ҳам иложи борича маънодор бўлиши лозим.
Маълум бўладики, Фозил Йўлдош ўғли Ҳакимбекка исм қўйиш тадбирини
қадриятларимиз асосида содир бўлганини таъкидлайди. Исм қўювчи табаррук
инсон Шоҳимардон пири бўлгани учун унинг панжа-сининг изи Ҳакимбекни
кейинчалик турли офатлардан, фожиалардан асра-ган. Айни пайтда унинг
тақдирини Барчиной тақдири билан боғлаган [6,39].
Кейинчалик Ҳакимбек паҳлавон ва ботирлиги учун Алпомиш деб ном олади.
Алпомиш антропонимига соф туркийча алп сўзи луғавий асос бўлган бўлиб, “мард,
паҳлавон киши” демакдир.
Достонда Ҳакимбекка бу номнинг берилиши қуйидагича баён қилина-ди:
“Ҳакимдек еттига ёшга кирган. Алпинбий бобосидан қолган он тўрт ботомон биричдан
бўлган парли ёйи бор эди. Ана шунда етти яшар бола Ҳакимбек шул ўн тўрт ботомон
ёйни қолига ушлаб кўтариб тортади, тортиб қўйиб юборади. Ёйнинг ўқи яшиндай болиб
кетади, Асқар тоғининг катта чўққиларини келиб ўтади, овозаси оламга кетди… ”
Шунга барча халойиқ йиғилиб келиб айтди: “Дунёдан бир кам тўқсон алп ўтди,
алпларнинг бошлиғи Рустами Достон эди, охири бу Алпомиш алп бўлсин”. Охири
Алпомишбек алп бўлиб, тўқсон алпнинг бири бўлиб, санага ўтиб, алплик отини кўтариб,
етти ёшида Алпомиш от қўйилди. Етти ёшида ёйни кўтариб отгани учун Алпомиш алп
атанди [5,9].
Ўзбек тилидаги кўпгина исмларнинг юзага келиши миллий, диний, урфодатлар, расм-русмлар, удумлар, эътиқот ва тасаввурлар билан узвий боғлиқ.
Боланинг соғ бўлиши, келгуси бахти унга қўйиладиган исм билан боғлиқ бўлад деб
ҳисоблашган. Чақалоққа берилган ном унинг тақдири, ҳаётига катта таъсир
кўрсатади, исм одамнинг руҳияти, тақдирини ўзида мужассам қилади, киши ўз
номига ўхшайди, деб ишонишган. Шу боис аксарият исмлар эзгу орзу-истакларни
ифодалайди. Бу адабий тимсол-ларнинг исмларида янада ёрқинроқ кўринади.
Аксарият тимсоллар исми тасвирланаётган ғоя, мавзуга мутаносиб бўлади,
аниқроғи, асардаги тимсолларнинг исмлари ҳам ўз мазмун-моҳияти билан
бадиийлик таший-ди. Чунончи, “Алпомиш” достонинг бош қаҳрамони паҳлавон,
бақувват, қудратли, қўрқмас бўлганлиги боис Алпомиш дея аталгани каби.
“Алпомиш” достонини ўқир экансиз, халқ Алпомишни “ўтга солса ўтмас,
милтиқ отган билан ўқ ботмас” баҳодир, паҳлавон қилиб ярат-ганлигининг шоҳиди
бўласиз. Ономастикада “гапирувчи номлар” деган термин мавжуд. Гапирувчи
номлар, исмлар шаклу шамойили билан ўзининг маъно хусусиятига ишора қилади.
Ўзи атаётган шахс, нарса-буюм, воқеа-ҳодиса ҳақида ёрқин тасаввурлар беради.
Алпомиш антропоними ҳам шундай номлар сирасига киради. Алпомиш
антропоними ва Алпомиш тимсолида шакл-мазмун уйғунлиги, тил ва ҳаёт
мутаносиблиги кўринади. Алпомиш исмига мос равишда достонда паҳлавон

тимсоли сифатида гавдаланади. Достоннинг бошидан сўнггига қадар у ўз
баҳодирлигини намойиш этади. Бу унинг Қалмоқ элига қилган сафарида,
Барчиннинг шартларини бажаришида яққол кўринади. Шу боис бўлса керак,
мазкур қаҳрамонлик достони ҳам “Алпомиш” деб аталган, яъни Алпомиш
антропоними асар номи–библионим даражасига кўтарилган, атоқли отнинг бир
туридан яна бошқа бир тури ясалган.
Алпомиш антропоними ўзбек лингвомаданиятида номус ва орият, алплик,
баҳодирлик, бақувватлик эталони сифатида қабул қилинган. Шу сабабли кейинги
даврда ушбу антропонимдан бадиий матнда “ўзбек халқи-нинг ғурури, ўз элининг мард
ҳимоячиси” ассоциацияларини ҳосил қилишда фойдаланилмоқда. Бунда Алпомиш
поэтоними ономастик метафорани ҳосил қилиб, бадиий мазмун экспрессивлиги
учун хизмат қилади [7,17].Бу биргина Муҳаммад Юсуфнинг бир неча шеърларида
кузатилади: Алпомишлар туғилажак, Бахтинг бошга гултож энди, Ўзбекмомо (М.Юсуф.
Ўзбекмомо).
Ёки:
Эрк дегани ўзи келиб эшик қоқмас,
Жон чекмасанг осмонлардан омад ёғмас.
Қаторингда ботирларинг бўлсин оғмас,
Гуркирасин Алпомишлар ўтган тупроқ,
Иншооллоҳ! [8,10].
Алпомиш антропонимигина эмас, асардаги ҳар бир исм ўзига хос луғавий
асоси ва маъносига эга.

